
Tesalonika Vegenalitini
Luhuva Nampa 2 Paulo Gizo
Kimimo

Tesalonikavegena nonoha kimike gizo kimi gako

1* Neza Paulona it6 Sailasiko it6 Timotiko makdg
nounike Tesalonika numutoka mono gele vegena
ameteho Omasi it Guivahani Izesu Kilist6 ai veg-
enala zuha nene luhuva neta imane gizo noluku-

muve. 2 Omasi ameteho it Guivahani Izesu Kilis-
toni hulu ité nasahili lekelitoka vo aleko minino.

Izesu atigind oko ati zupa goni ita gako

3 Ligivetegita, lekelikumu Omasi agepoka loaka
nouni hoza lumupilé itekago aleakd nounima
nene lekeza Izesukumu gili alévolé iaka niama
nenémo napa oloko novigo ito likigika eza amigo
eza amigo niamo nenémo napa oloko novigo
dmina hoza etokave. 4 Lekeli gopoguni mililik-
itake gasova neta nimililikitago, miluma giliki
miniake gili alévolé iki likigika gologolo samigo
alévolé iki hanuva niave. Nene gako gelekunike,
Omasimini vegenala zuha miniliki vamoé keitoka
nene lukugupe aleko iteaka noune.

5> Ité lukumupil6 miluma netd uté noikumu laa

loko litune: Omasimo lihimatemu gona molole-
tati zupa nene hee loko gona moloko limitimo

* 111 Apo17:1



2 Tesalonika 1:6 ii 2 Tesalonika 1:12

nenémini mogona 14 oko ut6 okave. Omasimo leke-
likumu giligo etokago, ai avogisald vi hilataku-
mule loko gasovagi netalimini amupil6 lekezagi
niave. 6 Nenemu minoko Omasimo giligo, etok-
ago, gasovagi neta ali likimiaka nia vegenatoka
dminagd oko miluma netd nene amina vegena
kiminogo ive. 7 La ooko Guivahani Izesu nene
amuzagi agelogegi okulumakuti limita zupa nene
gopoguni mililikitago miluma giliki miniaka nia
vegenaki ito lezagi mino geleaka apaku lelémo
molanogo ive. 8 L4 nooko nene 16 gulumagu
lemeko Omasimini mogona gelema vegena itd
Guivahanite Izesuni gako lamana gili alema veg-
end miluma hoza kiminogo ive. 9 L4 nooko ezaa
avogisaloti itd zamuzalaloti it6 lapanalaloti kehelu
ahulokiko, mini golesald iliki viki minanigave.
Omasimo miluma hoza 14 oko nokimiko, 10 Izesu
atigind oko ati zupa nene ai vegenala zuhate ai
gonanalivagi lapanad ali otinigave, itd monola gili
alévolé ina vegenalite sigaga litanigave. Lekeza
amina gako lo lekemekuko gili alévolé ina vegena
nianazo, nenemdu lekelisi &mina vegenaki minani-
gave.

11 Nenemu leza gamena gamena lekelikumu
Omasiloka loakd nounim¢ nene Omasi eza sele lo
likimimo nenémini lelegito iki miliki itave loko,
ito ai zdmuzatunu hize 1é olikimikiko, neta lamana
lol6 itune liki gili miniaka niamo it6 gili alévolé
iaka niamo nenémini hozavaa aliliki vitave loko
loaka noune. 12 It6 lekeza la ikiko, Omasile ito

Guivahanite Izesu Kilisto nasahili ol_umaka noimo
nenazo, Guivahanite Izesuni aguliza lekelisi ali

otitaze, it0 dmindminoko ai lapand lekelitoka utd

noiko, eza lekeli lukuguliza ale otitive.

2

Lo huka gako gele ahuloaka vema uto iti gako

1 * Nigivénegita, Guivahanite Izesu Kilist6
ati gamena ité aitoka lelémo nupa iti gamena
nenémini gakolda lo likimitoze, gililo. Neza
lakagata aleko laa loko lo likimitove: 2 Vegena
keza Omasimini agepaguti gakokumupe it6 gako
makokumupe it6 luhuva netd makokumupe
Pauld gizamole liki niliki Guivahanimini gamena
mota okave liki nilikoma, lekeza lita iki gili gopa
iiki mulutini itemino. 3 Gaké némini manamini
lilikitiki likilimi gopa ikataze, nenemu laa liki
gililo: Api oko Omasi lova ali amiaka vegena
uté ikiko, it6 lo huka gakd gele ahuloaka ve
lolimini mututoni lolé inogo i vema utd okiko,
Guivahanimini gamena alika ut6 inogo ive. 4* Lo
huka gako gele ahuloaka ve nenémo vegenalite
gelego Omai neta lolo oaka noi netd ité vegenalite
gupa zi amiaka nia neta nene lova ale amekoko
kei holuikuti nene ezaa agupe aleko itinogo ive.
L4 okoko Omasimini mond zagusave napagu iteko
minokoko ezdamu nénisi Omasi nouve loko linogo
ive.

> Nénisi lekelitoka minuke, gakd lda loko lo leke-
meva lekemeva umo nene lakagati molokahe.
61t6 imane gamenal6 dmina vémini gapova li oaka
netd nene gilinave. Omasimo mola gamenalé eza
uté inogo ive. 7 Imane gamenald netd golesa

* 2:1: 1Tes4:15-17 * 2:4: Tan 11:36; Izi 28:2

aleaka vémo asugunatoka hoza aleaka noimoza,
Omasimo dmina ati vémini gapo hize 1i oaka noi
vema ale ahulomikiko, eza uté inogo ive. 8 *
Omasimo lo huka gaké gele ahuloakd vema utd
okiko, Guivahani Izesuni agepa munizamo apele
hilinogo ive. Guivahani anititi zupa nene la-
panalagi zdmuzagi nooko alémo golesa inogo ive.
9 * Lo huka gaké gele ahuloakd vemémo Sa-
tani zdmuzagi aniteoko haitopaité suni alévolé
netd muki nene soza moloko ale utd inogo ive.
10 L4 okoko vegend lugda latila oakalimini mu-
tutoni nene haitopait6 suni golesa aleko kogoka
vizinogoive. Keza gako gihilalamanakumu kumu
helemiko gili ahulatamé nenemti Omasimo kuguto
vizeminogo ive. 11 Vegend keza 14 iaka nitakumu
Omasimo lokiko, kogoka vizeakd izolahinda utd
okiko nene, ai soza gako gili zaginigave. 12 L&
ikiko gako gihila nene gili ahuliiki, neta golesamu
laga kivisiti vegena mukitoka nene lihima napa
kumupild itinogo ive.

Luguté vizitove loko Omasimo lelémo eté imé

13 Ligivetegita, Guivahanimo agika likimi ve-
gend lekeza Sikalahulimo likigika nagami ze-
likimikakeve loko it6 gako gihila gili zagikakeve
loko lekeli nene api oko lukugutd vizitove loko
Omasimo ezda lekelémo et ikumu nene gamena
gamena Omasi agepoka loaka hoza lumupil itek-
ago aleakd noune. 14 Lekeza 14 itave loko
gako lamandamalo lekemekuko giliiki Guivahanite

* 2:8: Isall:4 © 2:9: Mat24:24

Izesu Kilistoni gonanalivagi lapana ali 14 itave
loko Omasimo lekelémo eté im6 neve. 15 Nenemu
ligivetegita, lekeza likigika mili alévolé iiki leg-
epaguti gako loka itd luhuva netd ze lekemeka
unike lainim-oleketunimo nene ali gikitiki ali mi-
nalo.

16 Guivahanite Izesu Kilistoki itG Omasi ame-
teho eza agika lelitoka moloake nasahili oletakeve

loko lelémo huluga loaka netd mino ldal6 moloko
minoakalimini it0 neta lamanakumu lagata losi
gelemoko ageva oaka nouhd netd ale uto oleta ve
17 4isi nene likigika naga zeko hize 1é olikimikiko,
gako gihila loaka it6 hoza gihila aleaka nene leke-
litoka lemeko akamino.

3

Lelikumii Omasiloka lilo

1 Nigivénegita, gaké maké lo asu oko lo likim-
itoze, gililo. Guivahanimini gako nene puu loko
vitive loko, ité lekelitoka ut6 okago gihila zimo
nene aminag0 oko vegena makotoka gihila zitive

loko lelikumu Omasiloka lilo. 2It6 vegena makolite
mono nene avasavagi gili asu isd amanazo, kigika
golesagivegend lihimainigi vegenalitini kigizakuti
akaga oletative liki Omasiloka numuna lilo.

3 Guivahanimo lokago alévolé oaka i vémo
luhusatini ale kii loleketoko ve golesamo
lekelémo golesa okative loko lekelémo vati oko
alata mololeketanogo ive. 4 Lekeza nene gakd
loleketunimo6 nene gili aliakd niakumu ité gili
aliiki amegetiki minatakumu Guivahaniloka
gimizekamole 1loko lekelikumu lagata losi
geleminogo une.

5 Guivahanimo likigika ale vévani iko, Omasimo
agika lekemeaka noiku ito Kilisto alévolé oko oko

moloko ikt mini amitave loko Omasiloka noluve.

Hoza alemoko zogozogo vizeaka gako

6 Nigivénegita, Guivahani Izesu Kilistoni
agulizato nene hoza gako laa loko nololeketune:
Izesuni vegenala zuha luguha nenete gako
lo lukumuhato iki gimizemake, hoza alemake,
gopa miniakd niave. Nene vegenaki apiziki
minamilo. 7 Leza lekelitoka vuni zupa nene
gapo veleleketoko hoza aleakd unimo nene mota
gilinave. Lekeza amindminiki lémegetalo. Leza

lekelitoka nene hanuva minosad amuhama neve.
8 Lekelitokati nosanetd meinavda nomimé hanuva
noloko vova vova amuhdma neve. Naga zeko ale

nominuko goselé lekepelekative loko lugupelo

neta meina hizitune loko unaka neteka miluma
hoza aleakd unimdéma neve. 9 It6 lekelitokati
nosaneta alitave loko lo hukoletonoimdma
nemoza, mogondaa lekelepizunike leli ligizakagu

lisatave loko hoza 14 oko aleakd unimo neve.
10 Lekelitoka minunike ve makolimo hoza
alemoko zogozogo vizitimO nene, nosanetd

mosimikiko namino loko lo lekemenounimdma
neve. 11 Jt6 imane lekelitokati gaké makd

aliake vegend lugdate kezdini hozanini ahuliake
zogozogo viziki ve makolitini hozagu gavakavatd
mihina iaka niave liki likago gelekune. 12 Vegena
nenéminda keza Guivahani Izesu Kilistoni gakotd
kagata aleko lda loko noloketune: Keza legeso iki
hozaini alikiko, gihila ut6 iko nataze.

13 Nigivénegita, lekeza mogona lamanda lold
oakakumu goselé lekepelemino.

14 Imane pepagu gaké gizo nolukumumo nene
makolimo gele ahulokikoma, ai mogonamu gili-
iki nene ahulikiko, ezdagd minoko avoza hilitize.
15 Nene lova ali amitave loko lamuve. Ligivete-
hove liiki agata aliki alimi vevesalo.

Nonohd zeketa gako
16 Guivahani eza hulu amelaho gamena gamena
haitopait6 suni aleko hulu ale ut6 oleketino. Guiv-

ahani nene lekelitoka minoloko voko minino.
17 Neza Paulona itinasa luhuva nogiza vémini

agizakutiluhuva gizoaka nogosanima alekuke ni-
gizanitunu luhuva imane nogizumo6 nene neni
anosave loko nene nogizuve. Neza gamena
gamena neniluhuva 14 okogo gizoaka nouve.

18 Guivahanite Izesu Kilistoni nasahili lekeli
mukitoka mino moloko minino.

